
5. Filippense 2:12-30 

Voorbeelde van Christus se diens 

 

VERWELKOMING: 5 MIN 

 

YSBREKER: 25 MIN 

 Watter taak kry jy moeilik gedoen sonder om te kla of te stry? (Dalk moet jou man of 

vrou antwoord...) 

 Watter kompliment wat jy al in jou lewe gekry het, het vir jou die meeste beteken? 

 Wanneer is dit vir jou die “moeilikste” om ’n Christen te wees? 

 

AANBIDDING: 5 MIN 

Laat iemand Efesiërs 2:8-10 stadig voorlees terwyl almal se oë toe is. Gee 1 minuut vir 

stilgebed, waarna vers 8 weer gelees word as afsluiting van dié tyd. 

 

Wat beteken dit vir jou om te hoor: “Jy IS gered! Dit is ŉ gawe van God”? 

 

BYBELSTUDIE: 35 MIN 

Laat iemand Filippense 2:12-18 hardop voorlees. 

 In vers 12 skryf Paulus dat ons as “verlostes” (mense wat “gered is” NLV) moet leef. 

Hoe kan mens weet of jy verlos IS? Hoe verskil ’n verloste se lewe van iemand wat 

nog wonder of hulle verlos is? Lees weer vers 15 en 16 

 Hoe kan julle “sorg dat julle bo alle verdenking staan en opreg bly, onberispelike 

kinders van God te midde van ontaarde en korrupte mense”? 

 

DIENSWERK: 5 MIN 

 Wie is daar wat “laer” as julle is wat julle hierdie week as kleingroep kan dien? Hoe 

gaan julle dit doen? 

 Wie is daar wat “laer” as jy individueel is wat jy hierdie week kan dien? Hoe gaan jy 

dit doen? 

 

GEBEDSRIGLYN: 10 MIN 

Vra drie persone om julle voor te gaan in gebed. Bespreek voor die tyd die volgende: 

 Wat het mens nodig om in swaar tye die Here te dien?  



 Op watter maniere word die evangelie verkondig? 

 Wat beteken dit dat ons lewenswandel in ooreenstemming is met die evangelie? 

 

Gee nou geleentheid vir die drie persone om hiervoor te bid. 

 

ADMINISTRASIE: 5 MIN 

 

 


